
DAVLAT FISKAL (BYUDJET-
SOLIQ) SIYOSATINING AHOLI 
BANDLIGIGA TA’SIRI VA UNI 
TAKOMILLASHTIRISH

Asatullayev Xurshid Sunatullayevich
Toshkent moliya instituti “Iqtisodiyot” kafedrasi mudiri, i. f. n., 
professor

Annotatsiya: Har qanday davlatning asosiy maqsadi aholi turmush farovonligini ta’minlash orqali iqtisodiy taraqqiyotga 
erishishdan iborat. Lekin, bunga o‘z-o‘zidan erishib bo‘lmaydi, buning uchun davlat tomonidan oqilona iqtisodiy siyosat 
ishlab chiqish zarur qilib qo‘yadi. Jamiyat iqtisodiy o‘sishiga erishishda va aholi bandligini ta’minlashda davlat fiskal 
(byudjet-soliq) siyosatining ustuvor yo‘nalishlarini tadqiq etish dolzarb mavzulardan biri sanaladi. Chunki davlat fiskal 
(byudjet-soliq) siyosati davlat moliyaviy resurslaridan oqilona foydalanish orqali iqtisodiy faollikni oshirishga va iqtisodi-
yotdagi muammolarni barataraf etishga qaratilgan bo‘ladi. Uning asosiy maqsadi barqaror iqtisodiy o‘sishni ta’minlashga 
qaratilgan iqtisodiy sikl tebranishlarini va inflyatsiyani jilovlash hamda yuqori bandlik darajasiga erishish hisoblanadi. 
Maqolada davlat fiskal (byudjet-soliq) siyosatining iqtisodiy dastaklaridan oqilona foydalanish orqali aholi bandligini 
ta’minlashga qaratilgan ilmiy amaliy tahlil va xulosalar berilgan.

Kalit so‘zlar: Davlat fiskal (byudjet-soliq) siyosati, bandlik, moliya, davlat byudjeti, davlat byudjeti xarajatlari, davlat byud-
jeti daromadlari, byudjet taqchilligi, iqtisodiy sikl, soliqlar, soliq imtiyozlari. 
Abstract: Development helps to ensure the standard of living based on the main goal of any country. But it cannot be 
achiyeved on its own, for this it is necessary to get out of goverment aid by helping oneself. One of the topics that should 
be emphasized is the strong direction of the goverment fiscal (budget-tax) means in achiyeving the growth of public 
safety and ensuring safe employment. Focused on the production of educational activities and elimination of problems 
in the product from the relevant resources according to the modern (budget-tax) goverment standard. Its main objective 
is to curb inflationary fluctuations and achiyeve a high level of employment. The article presents scientific practices and 
conclusions aimed at ensuring the safe use of the support levers of the state fiscal (budget-tax) software.

Key words: Government fiscal (budget-tax) policy, employment, finance, state budget, state budget expenditures, state 
budget revenues, budget deficit, economic cycle, taxes, tax benefits. 
Аннотация: Основной целью любой страны является достижение экономического развития путем обеспечения бла-
госостояния населения. Но этого невозможно достичь само по себе, для этого необходимо разработать разумную эко-
номическую политику государства. Одной из актуальных тем является исследование приоритетов государственной 
фискальной (бюджетно-налоговой) политики в достижении экономического роста общества и обеспечении занятости 
населения. Потому что государственная фискальная (бюджетно-налоговая) политика направлена   на повышение эко-
номической активности и устранение проблем в экономике за счет рационального использования государственных 
финансовых ресурсов. Его основная цель – сдерживание колебаний экономического цикла и инфляции, направ-
ленное на обеспечение устойчивого экономического роста и достижение высокого уровня занятости. В статье приве-
дены научно-практический анализ и выводы, направленные на обеспечение занятости населения за счет рациональ-
ного использования экономических рычагов государственной фискальной (бюджетно-налоговой) политики.

Ключевые слова: Государственная фискальная (бюджетно-налоговая) политика, занятость, финансы, государ-
ственный бюджет, расходы государственного бюджета, доходы государственного бюджета, дефицит бюджета, 
экономический цикл, налоги, налоговые льготы. 

K I R I S H 
Xalqaro mehnat tashkiloti ekspertlari tomonidan e’tirof etilishicha, dunyodagi vaziyat, iqlimning o‘zgarishi, 

tabiiy resurslar taqchilligi, davlatlar o‘rtasidagi ziddiyatlar 2023-yilda global iqtisodiy o‘sishning sekinlashishini 
hamda aholining eng kam ish haqi va ijtimoiy himoyasi kafolatlanmagan mehnat sharoitlarini qabul qilishga 
majbur bo‘lishiga olib kelishi mumkin. Mavjud holat esa xalqaro mehnat tashkiloti eskpertlari yangi hisobotida, 
bu pandemiya tufayli allaqachon kuchaygan tengsizlikni yanada ortishiga sabab bo‘ladi [1]. Shuningdek, Xalqaro 
mehnat tashkilotining “Jahonda bandlik va ijtimoiy himoya istiqbollari: 2023-yilga mo‘ljallangan tendensiyalar” 
nomli hisobotida, joriy yilda global bandlik o‘sish darajasi 1,0 foizni tashkil etishi bashorat qilinmoqda. Dunyo 

bo‘ylab ishsizlar soni ko‘rsatkichi esa 2023-yilda 208 millionga yetishi hamda global ishsizlik darajasi 5,8 foizga 
ortishi kutilmoqda. Bunday salbiy tendensiyaning kutilishi ko‘p jihatdan yuqori daromadli rivojlangan mamlakat-
larda ishchi kuchi taklifining qisqarishi bilan bevosita bog‘liq [2]. 

Ma’lumki, pandemiya tufayli iqtisodiy faollikni to‘xtashi, ko‘plab ish joylarining yopilishiga va aholi turmush 
sharoitining qiyinlashganligi aksariyat mehnat migrantlarining mamlakatimizga qaytib kelishi ishsizlar sonining 
ortishiga olib keladi. Aholi bandligining ta’minlamasligi o‘z navbatida ishsizlik darajasining o‘sishi va aholi 
daromadlarining pasayishiga olib keldi. Shu bois, davlat tomonidan faol tadbirkorlikni rag‘batlantirish, investit-
sion iqlim va ishbilarmonlik muhitini yaxshilash orqali yangi ish o‘rinlarini yaratishga qaratilgan izchil iqtisodiy 
siyosat olib borilmoqda. Bunga O‘zbekiston Respublikasida qabul qilingan “2022–2026-yillarga mo‘ljallangan 
Yangi O‘zbekistonning taraqqiyot strategiyasini “Insonga e’tibor va sifatli ta’lim yili”da amalga oshirishga oid 
davlat dasturi to‘g‘risida”gi O‘zbekiston Respublikasi Prezidentining 2023-yil 28-fevraldagi PF–27-son Farmoni, 
“Kasanachilikni rivojlantirish asosida aholi bandligini ta’minlashga doir qo‘shimcha chora-tadbirlar to‘g‘risida”gi 
O‘zbekiston Respublikasi Prezidentining 2022-yil 21-apreldagi PQ–214-son qarori, “Mahallada tadbirkorlikni 
rivojlantirish, aholi bandligini ta’minlash va kambag‘allikni qisqartirish masalalari bo‘yicha tuman (shahar) hokim-
larining yordamchilari faoliyati samaradorligini yanada oshirish bo‘yicha namunaviy konsepsiyani tasdiqlash 
to‘g‘risida”gi Vazirlar Mahkamasining 2022-yil 16-avgutdagi 450-son qarori, “Aholining ijtimoiy ehtiyojmand ayrim 
toifalarini qo‘llab-quvvatlash va ularning bandligiga ko‘maklashish bo‘yicha qo‘shimcha chora-tadbirlar to‘g‘risi-
da”gi O‘zbekiston Respublikasi Vazirlar Mahkamasining 2023-yil 5-sentyabrdagi 450-son qarori, “Yoshlarning 
bandligiga ko‘maklashish hamda ularni doimiy ish bilan ta’minlashga oid qo‘shimcha chora-tadbirlar to‘g‘risida”gi 
O‘zbekiston Respublikasi Prezidentining 2023-yil 26-apreldagi PF–61-son Farmonlarini ko‘rsatib o‘tish mumkin. 

Shuningdek, respublikada har yili aholi bandligini ta’minlash bo‘yicha tasdiqlanadigan dasturlarni amalga 
oshirish, bo‘sh va kvotalanadigan ish o‘rinlariga ishga joylashtirish bo‘yicha davlat byudjeti tomonidan mab-
lag‘lar hamda hududlarda faoliyat ko‘rsatayotgan aholi bandligini ta’minlashga hissa qo‘shadigan tadbirkorlik 
sektori uchun turli soliq imtiyozlari berilmoqda. Ammo, hududlardagi mehnat bozorida hali-hamon yuqori dara-
jada keskinlik saqlanib qolmoqda, doimiy ish o‘rinlarini tashkil etish, yoshlar, xotin-qizlar, kam ta’minlangan 
oilalar a’zolari bandligini, ayniqsa, qishloq joylarda ta’minlash, shuningdek tashqi mehnat migratsiyasi jarayon-
larini tartibga solish masalalarida muammolar uchramoqda. Bu albatta davlat iqtisodiy siyosatlaridan bo‘lgan 
davlat fiskal siyosatini iqtisodiy faollikni oshirish omillaridan sanalgan aholi bandligini ta’minlashdagi mex-
anizmini takomillashtirish zarurligini ko‘rsatadi. Shuningdek, davlat byudjeti xarajatlarini oqilona taqsimlash va 
soliq stavkalarini hududlar rivojlanish darajasiga ko‘ra faollikka olib keluvchi iqtisodiy faoliyatni tashkil etish 
hamda shu orqali aholi bandligini ta’minlash muhim dolzarb ahamiyat kasb etadi. 

M A T E R I A L  V A  M E T O D
Ma’lumki, dunyodagi hali hanuz ro‘y berayotgan tahlikali xavf va ziddiyatli holatlar sharoitida davlat fiskal 

(byudjet-soliq) siyosatining aholi bandligi hamda turmush farovonligini ta’minlashga qaratilgan jihatlarini keng 
tadqiq etilgan. Ma’lumki, iqtisodiyot fan tarixida aksariyat iqtisodiy maktab namoyondalari tomonidan davlat 
g‘aznasi va soliqlar orqali aholi bandligini ta’minlashga qaratilgan nazariy g‘oyalar shakllangan. Lekin, klassik 
iqtisodiy maktabiga muqobil ravishda angliyalik iqtisodchi olim J. M. Keyns o‘zining dunyoga mashhur bo‘lgan 
“Ish bilan bandlik, foiz va pulning umumiy nazariyasi” asarida zamonaviy bozor iqtisodiyoti iqtisodiyotni barqaror 
rivojlantirishga qodir emas, barqaror iqtisodiy o‘sishni va aholi to‘liq bandligini ta’minlash uchun iqtisodiyotni 
davlat tomonidan tartibga solish zarur, deb ko‘rsatadi. Davlat tomonidan tartibga solish vositalaridan biri bu 
davlat daromadlari va xarajatlarini o‘zgartirish orqali iqtisodiyotga ta’sir ko‘rsatadigan fiskal siyosatdir [3]. Shu-
ningdek, u bozor iqtisodiyotining ikkita muhim muammolarini ya’ni daromadlarning adolatsiz taqsimlanishi va 
to‘liq bandlikni ta’minlashning imkoniyati yo‘qligini ko‘rsatadi. Jamiyat rivojlanishdan to‘xtamaydi, iqtisodiyot 
yangi o‘sish darajasiga o‘tadi, lekin mehnat bozori bilan bog‘liq muammolar dolzarbligini yo‘qotmaydi. Shunday 
ekan, bandlik sohasidagi davlat siyosatining muhim ustuvor yo‘nalishlaridan biri bu ishchi kuchiga bo‘lgan 
ta labni kengaytirish, bandlikka ko‘maklashish, mehnat bozori talablariga muvofiq mehnat resurslaridan sama-
rali foydalanishni qo‘llab-quvvatlashdan iborat [4].

Garvard iqtisodiyot maktabi vakili P. Samuelson fiskal siyosatni quyidagicha talqin qiladi, uning fikricha, 
fiskal siyosat davlat soliqqa tortish va davlat xarajatlarini o‘rnatish jarayonida iqtisodiyot sikl tebranishlarini 
yumshatishga hamda haddan tashqari yuqori inflyatsiya va deflyatsiyadan sur’atlaridan holi bo‘lgan yuqori 
bandlikka erishishiga yordam berishi kerak. Shuningdek, davlat xarajatlari va soliqlarga bog‘liq bo‘lgan fiskal 
siyosatning maqsadi pul kredit siyosati bilan uyg‘un holda iqtisodiyotda yuqori bandlikni hamda narxlarning 
inflyatsiyaga bog‘liq bo‘lmagan holat jarayonini ta’minlash asosiy maqsadidir [5]. 

Fiskal siyosatning mazmuniga bo‘lgan nazariy qarashlar ana’naviy keyinchalik qarashlarini MDH iqtisodchi 
olimlaridan T. A. Agapov, S. F. Sereginlar qo‘llab quvvatlashadi. Ular byudjet-soliq siyosati va fiskal siyosat 
hukumatning davlat byudjeti xarajatlari va soliqlarni o‘zgartirish orqali to‘liq bandlikni ta’minlash, to‘lov balansi 
muvozanatligiga erishish hamda inflyatsion bo‘lmagan yalpi ichki mahsulot ishlab chiqarishida iqtisodiy o‘sishni 
ta’minlashga qaratilgan chora-tadbirlar” deb tushunadilar [6].

Aholi bandligini ta’minlash har doim ham dolzarb masalalardan biri bo‘lib kelgan. Ayniqsa, global pan-
demiya sharoitida bandlik masalasi global muammolardan biri ekanligini yana bir bor ko‘rsatdi va bu borada 
yanada ko‘proq ilmiy tadqiqot ishlarini olib borishni taqozo etmoqda.

Iqtisodchi olimlarimizdan A. O‘lmasov va A. Vahobovlar fikricha “Bandlik mehnat qobiliyatiga ega bo‘lgan 
va mehnat qilishga ishtiyoqi bor kishilarni ishga joylashib, foydali mehnat bilan mashg‘ul bo‘lishlaridir” [7]. 
A. G. Gryaz  nov bandlikni ish joy bilan ta’minlash va xo‘jalik faoliyatida ishtiroki bilan bog‘liq bo‘lgan iqtisodiy 
munosabatlar to‘plami deb ataydi. Uning fikricha, bandlik moddiy omillar ishlab chiqarishga taalluqli iqtisodiy 
faol aholini tasvirlaydi. Bandlikda jamiyatning asosiy ishlab chiqaruvchi hamda iste’mol qiluvchi kuchlari o‘zi 
namoyon qiladi. Chunki, undagi ishlab chiqarishning obyektiv sharoitiga munosabat, jami aholining takror ishlab 
chiqarish sharoiti hisoblanuvchi mehnatkashlar yashashlari uchun mablag‘lar olish vositasi bo‘lib xizmat qiladi [8].

Mazkur tadqiqotlarning natijalari, ulardagi ilmiy asoslangan takliflar, amaliy tavsiyalar va xulosalarga 
qo‘shilgan holda aytish joizki, aholini ish bilan bandligini ta’minlashda davlat fiskal siyosatining o‘rni hamda 
ta’siri masalasi tadqiq etish, shuningdek, ustuvor yo‘nalishlarini aniqlash hisoblanadi. 

N A T I J A L A R
Aksariyat ijtimoiy yo‘naltirilgan bozor iqtisodiyotiga asoslangan rivojlangan mamlakatlarda bandlik sohasi-

dagi faol siyosat asosan to‘liq, samarali va erkin tanlov bandligiga erishish hisoblanadi. Shuningdek, bandlik 
sohasidagi siyosatda davlat iqtisodiy taraqqiyotiga bandlikka erishish va boshqa iqtisodiy ijtimoiy maqsadlarni 
ruyobga chiqarishga xizmat qilishi lozim. Bunga erishishda albatta real amaliyotdan kelib chiqib davlat man-
faatlarini hisobga olgan holda va mamlakat milliy xususiyatlarini ham hisobga olishi zarur. Bunday harakatlar 
davlat, ish beruvchilar va ishga yollanayotganlar bilan kelishilgan holda amalga oshirilishi kerak. Davlatning 
asosiy vazifasi mehnat bozorida hamkorlar o‘zaro munosabatlarini tartibga solish va nazorat qilishdan iborat. 

Davlat aholining to‘liq, samarali va erkin tanlov asosidagi bandligini ta’minlashda quyidagi maqsadlarni 
amalga oshiradi:

● mehnat resurslarining faolligini oshirish, vaqtinchalik va mustaqil bandligini ta’minlash, mehnat ish 
faoliyatini muvofiqlashtirish va boshqa choralarni ko‘rish, ish o‘rinlarini saqlab qolish tizimini rivojlan-
tirish hamda ishlab chiqarish kuchlarini oqilona joylashtirishga yo‘naltirilgan soliq, investitsiya va moli-
ya-kredit chora-tadbirlarni ishlab chiqadi;

● fuqarolarning qonuniy huquq va manfaatlarini davlat kafolati ostida bandlik sohasida huquqiy tartibga 
solish hamda bandlik to‘g‘risidagi qonun hujjatlarini yanada takomillashtirish;

● ishsiz deb tan olingan fuqarolarni ijtimoiy qo‘llab-quvvatlash. 
Bandlik siyosatida aholining mehnatga layoqatli va ishlashni xohlagan qismini ish bilan ta’minlash va shu 

orqali ularning iqtisodiy jihatdan ta’minlash imkoniyatini yaratishni ko‘zlaydi. Davlat mana shu maqsadlarni 
amalga oshirish uchun mamlakatda yangi ish o‘rinlarini yaratish, mavjud ish o‘rinlaridan samarali foydalanib 
bandlikni oshirishga harakat qiladi. Yangi ish o‘rinlarini yaratgan korxonalarga soliqdan imtiyozlar yoki sub-
sidiyalar beriladi. Shuningdek, yangi ish o‘rnini yaratib, uni zamonaviy texnologiyalar bilan jihozlab, mehnat 
unumdorligini va shunga ko‘ra daromadlarini oshirishga erishishni rag‘batlantiradi. Bandlik muammosining kes-
kinligiga qarab uni hal etishning u yoki bu yo‘liga ustuvorlik beriladi. O‘zbekistonda bandlik siyosatida yangi 
ish o‘rinlarini yaratishda kichik biznes va xususiy tadbirkorlik, xizmat ko‘rsatish sohalari, dehqon va fermer 
xo‘jaliklarida ish o‘rinlarini yaratishga ustuvorlik beriladi. O‘zbekistonda maxsus bandlik fondi mablag‘lari hiso-
bidan ish o‘rinlari yaratiladi, ishsizlarga nafaqa beriladi va ular yangi kasblarga o‘rgatiladi. Davlat hisobidan 
moliyalashtiriladigan fondlar mablag‘lari ham yangi ish o‘rinlarini yaratishga yo‘naltiriladi.

Milliy iqtisodiyotda davlat fiskal siyosatining tarkibiy qismlaridan sanalgan soliqlar quyidagi muhim vazi-
falarni bajaradi:

● davlat xarajatlarini moliyalashtirish (fiskal vazifasi);
● milliy daromadni taqsimlash va qayta taqsimlash;
● ijtimoiy tanglikni yumshatish (ijtimoiy vazifasi);
● iqtisodiyotni tartibga solish (tartibga solish vazifasi);
● iqtisodiy faoliyatni rag‘batlantirish. 
Fiskal siyosat oldiga qo‘yilgan maqsadidan kelib chiqib, uning iqisodiy o‘sishni rag‘batlantirish, barqaror-

lashtirish va iqtisodiy faoliyatni chegaralash siyosatlari ajratiladi. Iqtisodiy o‘sish maqsadlaridan kelib chiqilgan 
fiskal siyosat bandlik darajasini va shu orqali YaIM real hajmini oshirishga qaratiladi. Bunda rag‘batlantiruvchi 
fiskal siyosatning dastaklari davlat xarajatlarining o‘sishi va soliq stavkalarining pasayishi hisoblanadi. Dav-
latning byudjet barqarorligini ta’minlashga qaratilgan moliyaviy siyosat iqtisodiy inqiroz yoki turg‘unlik davrida 
byudjet taqchilligini bartaraf etish maqsadlariga qaratilishi zarur.

Davlatning iqtisodiy faollikni cheklash siyosati real YaMM hajmining potensial darajasidan keskin farq 
qi lishini kamaytirishga yo‘naltirilib, bu ayni vaqtda iqtisodiy o‘sish va uning tanazzuli davrlarida inflyatsiya va 
ishlab chiqarishdagi inqirozli jarayonlardan qochishga qaratiladi.

Iqtisodiyotning siklli rivojlanishini tartibga solish orqali makroiqtisodiy mauvozanatlikni ta’minlab borishga 
qaratilgan fiskal siyosat bir qator moliyaviy vosita va iqtisodiy dastaklar yordamida amalga oshiriladi. Qo‘llanila-
digan bu barcha moliyaviy vosita va dastaklar birgalikda tartibga solishning moliyaviy mexanizmini tashkil qiladi.

Davlatning fiskal siyosatiga, milliy xo‘jalikda tashkil qilingan soliq tizimi javob berishi va u iqtisodiyotdagi 
ichki o‘zaro munosabatlarni samarali tartibga solishi zarur. Respublikada davlatning fiskal siyosati: “... hara-
jatlarning ijtimoiy yo‘naltirilganligini saqlagan holda Davlat, byudjetining barcha miqyoslarida muvozanatni 
saqlash, mahalliy byudjetlarning daromad qismini mustahkamlashga yo‘naltirilgan byudjetlararo munosa-
batlarni takomillashtirish”ga qaratilishi maqsadga muvofiq [9].

2000-y.

Davlat byudjeti daromadlari

Aholining bandlik darajasi

Davlat byudjeti xarajatlari

YaIMning o‘sish sur’atlari

2010-y. 2015-y. 2016-y. 2017-y. 2018-y. 2019-y. 2020-y. 2021-y. 2022-y.

1-rasm: Davlat fiskal siyosatining iqtisodiy o‘sish va bandlikka ta’siri [10]

1-rasm ma’lumotlaridan ko‘rinib turibdiki, 2000–2022-yillarda davlat sarf xarajatlari va daromadlarining 
o‘zgarish tendensiyasini tahlil qiladigan bo‘lsak, davlat byudjeti xarajatlari va daromadlarining o‘zgarishi real 
YaIMning o‘sish sur’atlari bilan mutanosib ravishda o‘zgarish tendensiyasiga ega bo‘lgan. 2000-yilda davlat 
byudjeti daromadlari YaIMga nisbatan 28,5 foizni tashkil etgan bo‘lsa, 2022-yilga kelib esa, 22,7 foizga pa-
saygan. Xuddi shu tarzda davlat byudjeti xarajatlari 2000-yilda YaIMga nisbatan 29,6 foizni tashkil etgan 
bo‘lsa, 2022-yilda bu ko‘rsatkich 26,6 foizga kamaygan. Mamlakatimizda real YaIMning o‘sish sur’atlarini tahlil 
qiladigan bo‘lsak, 2000–2022-yillardagi eng past tendensiya 2000, 2020-yillarda kuzatilgan. 2020-yilda esa 
mazkur ko‘rsatkich iqtisodiy pandemiya holatiga qaramasdan 1,6 foizga o‘sishi ta’minlangan. Real YaIMning 
eng yuqori o‘sish sur’atlari 2010, 2015 va 2016-yillarda kuzatilgan, bunda o‘sish sur’ati o‘rtacha 8,0 foizlik dara-
jani tashkil etgan. Shunga mos ravishda davlat byudjeti daromadlari va davlat byudjeti xarajatlari esa YaIMga 
nisbatan qariyib 21,0 foizlik darajalarni tashkil etgan. Davlat byudjeti xarajatlari va daromadlarining o‘zgari-
shining aholi bandligiga ta’siri tahlili 2 rasmda yanada yaqqolroq ko‘ringan. 

Davlat byudjeti daromadlari Davlat byudjeti xarajatlari Aholining bandlik darajasi

2000-y. 2010-y. 2015-y. 2016-y. 2017-y. 2018-y. 2019-y. 2020-y. 2021-y. 2022-y.

2-rasm: Davlat byujeti xarajatlari va daromadlarining bandlikka ta’siri [11]

E’tibor qaratadigan bo‘lsak, 2000–2022-yillarda davlat byudjeti xarajatlari va daromadlari hamda aholi 
bandligiga ta’siri bir-biriga nisbatan mutanosib ravishda o‘zgargan. Davlat byudjeti daromadlari va xarajatlari 
eng yuqori salmoqga ega bo‘lgan davr 2000-yilda kuzatilgan, ya’ni 28,5; 29,6 foizni tashkil etgan va shunga 
mos ravishda aholi bandlik darajasi esa 69,4 foizga yetgan. Qiziqarlisi yana shunday yuqori bandlik darajasi 
2015–2017-yilda ham kuzatilgan. Aholi bandlik darajasining eng past salmoq darajasi 2020-yilda kuzatilgan. 
Albatta, bu pandemiya bilan bevosita bog‘liq bo‘lsa-da 2019-yilga nisbatan 2,1 foizga kamaygan. Aholi bandlik 
darajasining 2019-yildagi salmoq ko‘rsatkichga nisbatan oladigan bo‘lsak, 2021–2022-yillarda ham mazkur 
ko‘rsatkich darajasiga yetmagan. 

Ta’kidlash o‘rinliki, O‘zbekiston Respublikasida milliy iqtisodiyotini yanada mustahkamlashda hamda 
yuzaga chiqayotgan iqtisodiy muammolarni barataraf etishda samarali davlat fiskal (byudjet-soliq) siyosatini 
amalga oshirish bugungi kun talablaridan biri ekanligini yana bir bor real amaliy hayotning o‘zi tasdiqlamoqda. 
Ma’lumki, dunyo iqtisodiyotida global iqtisodiy o‘sish 2023-yilda 1,7 foizgacha sekinlashishi prognoz qilinmoqda, 
bu so‘nggi 30 yildagi eng past ko‘rsatkichlardan biri bo‘lib, faqat 2009 va 2020-yillardagi global inqiroz davrida 
ortda qolmoqda. Ushbu pasayish qisman yuqori inflyatsiyaga qarshi kurashish uchun monetar siyosatning qat-
tiqlashishi bilan bog‘liq bo‘lib, bu inflyatsiyaning o‘sishi, pul kursining keskinlashuvi yoki moliyaviy tartibsizliklar 
kabi salbiy zarbalar global iqtisodiyotni tanazzulga olib kelishi mumkin. Bunday global inqiroz va qarz inqirozi 
xavfini kamaytirish uchun shoshilinch choralar ko‘rish kerak bo‘ladi. Bundan tashqari, hukumatlar aholining zaif 
qatlamlariga yordam ko‘rsatilishini, inflyatsiya kutilmalari barqaror bo‘lishini va moliyaviy tizimlarning barqaror-
ligini ta’minlashi kerak [12].

3-rasm: Dunyo bo‘yicha ishsizlik darajasining o‘sish tendensiyasi [13]

Dunyo mehnat bozoridagi vaziyatning bunday tarzda yomonlashuvining sabablari quyidagilardan iborat:

● davlatlar o‘rtasidagi ziddiyatlar geosiyosiy keskinlikning kuchayishi; 

● pandemiyadan so‘nggi iqtisodiy tiklanishning notekisligi;

● global ta’minotdagi muammolarning davom etayotganligi.

Ta’kidlash o‘rinliki, yuqorida keltirilgan omil sabablar uyg‘unlikda stagflyatsiya uchun shart-sharoit yaratdi, 
ya’ni bir vaqtning o‘zida inflyatsiya sur’atining o‘sishi va iqtisodiyotning sekinlashishi yuz beradi. Bunday vaziyat 
dunyo bo‘yicha 1970-yildan beri birinchi marta kuzatilmoqda. 

Xalqaro mehnat tashkiloti tadqiqotlar faoliyati departamenti direktori Richard Samens “Global bandlik 
o‘sish darajasining sekinlashishi Covid–19 pandemiyasi davridagi yo‘qotilganlarni tiklanishini 2025-yilga qadar 
kutmaslikni anglatishini ta’kidladi”. Shuningdek, uning fikricha to‘lov qobiliyati, ekologik barqarorlik va aholi 
turmush farovonligiga o‘zaro bog‘liq bo‘lgan hamda o‘tgan inqirozlarni hal etishda muhim ahamiyatga molik 
bo‘lgan ishlab chiqarish darajasi o‘sishini sekinlashishi juda katta tashvish uyg‘otadi [14]. 

X U L O S A  V A  T A K L I F L A R
Fikrimizcha, mamlakatimizda yangi ish o‘rinlarini tashkil etish sohasidagi davlat fiskal siyosati ishsizlikni 

qisqartirish va aholining ijtimoiy zarur mehnat bilan bandligini ko‘paytirish bo‘yicha xorijiy davlatlar singari aniq 
usullar asosida takomillashtirilishi kerak. Buning uchun quyidagi tadbirlarni e’tiborga olish zarur deb o‘ylaymiz: 
davlat tomonidan iqtisodiyotga kiritilayotgan investitsiyalarni rag‘batlantirish, bu esa yangi ish joylarini yaratish-
ning asosiy sharti hisoblanadi; 

Yuqoridagilardan kelib chiqib, mamlakatimizda aholini ish bilan bandligini ta’minlashda davlat fiskal siyo-
satini takomillashtirish zarur qilib qo‘yadi. Shunga quyidagilarni hisobga olish maqsadga muvofiq: 

1. Aholini ish bilan bandligini oshirishda, eng avvalo, hududlardagi ishsizlik darajasidan kelib chiqib davlat 
byudjeti mablag‘larini samarali yo‘naltirish hamda amalda uning bajarilishini qat’iy nazorat qilish lozim. 

2. Respublikada mavjud yashirin iqtisodiyot darajasini kamaytirish va unga qarshi kurashishda turli byuro-
kratik yo‘llar bilan emas, balki hududlar rivojlanish salohiyatiga ko‘ra soliq imtiyozlarini qo‘llash zarur. 

3. Hududlarda yangi ish o‘rinlarini yaratgan yirik va kichik biznes subyektlariga soliq imtiyozlarini qo‘llash 
borasida rivojlangan mamlakatlar amaliy tajribalaridan foydalanishni yo‘lga qo‘yish kerak. 

4. Kichik biznes va oilaviy tadbirkorlikda investitsion faollikni rag‘batlantirish asosida shart-sharoitlar 
yaratish, tarkibiy o‘zgarishlar bilan bog‘liq ishsiz qolgan yoki ishidan ajralib qolish xavf solayotgan shaxs-
larning ish izlashlarini faollashtirish maqsadida kasbga o‘qitish, qayta tayyorlash va ularga axborot-kon-
salting xizmatlarini ko‘rsatish. 

